
Іс  №  2-750/2015








 

                                               Ш Е Ш І М  

                      Қазақстан  Республикасының атынан.

 27 сәуір 2015 жыл
 



      Ақтау қаласы


Маңғыстау облысының мамандандырылған  ауданаралық экономикалық соты құрамында төрағалық етуші сот төрағасы Есбаганбетов Ш.О., хатшылықта А.Алдашев болып, талапкер С.Қ.Екибаевтың, оның өкілі М.Т.Тулесиновтің, жауапкер өкілдері Г.С.Жангазиеваның, А.А.Гатаулинаның қатысуларымен, үшінші тұлғалар:  Жер кадастры ғылыми –өндірістік орталығы» шаруашылық жүргізу құқығындағы республикалық мемлекеттік кәсіпорнының өкілі М.М.Палуашевтың, Бейнеу аудандық жер бөлімі өкілі Б.Утегеновтың қатынасуларымен,  ашық сот мәжілісінде, сот мәжілісі залында, талапкер «Жібек жолы» шаруа қожалығының жауапкер «Meerbusch» (МЕЕРБУШ) жауапкершілігі шектеулі серіктестігін Бейнеу ауданы «Бұғабай» жерінен барлық техникаларымен, жұмысшыларымен бірге мәжбүрлеп шығару жөнінде талап арызы бойынша қозғалған азаматтық іс құжаттарын қарап    

                                     а н ы қ т а д ы м:


Талапкер  «Жібек жолы» шаруа қожалығы жауапкер «Meerbusch» (МЕЕРБУШ) жауапкершілігі шектеулі серіктестігін Бейнеу ауданы «Бұғабай» жерінен барлық техникаларымен, жұмысшыларымен бірге мәжбүрлеп шығару жөнінде талап арызбен сотқа жүгінген.

Талап арызда 
Бейнеу ауданы жер қорына қарасты «Бұғабай» жерінен 1000 га (оның ішінде 990 га жайылымдық жер) және «Асалы» жерінен 500 га (оның ішінде 490 га жайылымдық жер) көлеміндегі жер учаскелері «Жібек - Жолы» шаруа қожалығына аудан әкімінің 28.03.1993 ж. № 57 санды шешімімен берілгенін,  осы жер учаскелерін 20 жылдан астам уақыт нысаналы мақсатында пайдаланып, шаруа қожалығын жүргізіп келе жатырғанын, барлық жанұясының күнелтісі осы шаруашылыққа тәуелді екенін, кейін қолданыстагы шаруашылық туралы заңдардағы өзгерістерге орай жер учаскесін қайта рәсімдеу туралы арызы негізінде Бейнеу аудандық әкімінің 06.02.2008 ж. № 18 санды қаулысымен аталған жер учаскелері өзіне ұзақ мерзімге (49жыл) өтеулі жер пайдалану құқығымен берілгенін, осы негізде 25.02.2008ж. № 2173 санды шарт жасақталып, ұзақ мерзімге жер пайдалану құқығын беретін акт берілгенін, бірнеше жыл бұрын «Бұғабай» жеріне көрші жатқан «Көлжан» жерінен жауапкер өндірістік бағыттағы жұмыстар жасап, мұнай өндірісін жолға қойғанын, көптеген техника, адам күшін әкеліп, жол салып, мұнай ұңғыларын орнатып, жұмысшыларына үлкен жатақхана ауылын барлық инфраструктурасымен салғанын, жұмыс
барысында ауыр техникаларымен өзінің жайылыс, шабындық аймағына жиі кіріп кететіндігін, осының барлығы шаруа қожалығына кері әсерін тигізгенін, малы күйсізденгенін, соңғы 1-2 жылда  жауапкер жұмысшылары  шаруа қожалығы жеріне  рұқсатсыз кіріп, бұрғылау қондырғыларын орнатып, бірнеше мұнай айдағыштар (качалка) қойып, жерін қақ  жарып өтетін грейдер жол салып алғанын, әуелгі кезде жауапкер басшылары өзін алдап «жеріңді пайдаланған үшін төлем жасаймыз, жалгерлік, сервитуттық шартқа отырамыз, жұмысымызға кедергі жасама, рұқсат бер» деп жүргенін, олардың сөзіне сеніп, жұмыстарын жасай беруге келіскенін, уәдесіне алданып, барлық қора жайын,үйін ары қарай көшіріп қайта салғанын, оның барлығы өзіне үлкен шығын әкелгенін, қазіргі таңда жауапкер
шаруа қожалығы пайдаланып отырған  «Бүғабай» жерінің 300 га жерін заңсыз пайдаланып отырғанын көрсетіп жауапкер «Meerbusch» (МЕЕРБУШ) жауапкершілігі шектеулі серіктестігін Бейнеу ауданы «Бұғабай» жерінен барлық техникаларымен, жұмысшыларымен бірге мәжбүрлеп шығаруды сұраған.

Сот мәжілісінде талапкер С.Қ.Екибаев және оның өкілі  М.Т.Тулесинов Бейнеу ауданы жер қорына қарасты «Бұғабай» жерінен 1000 га (оның ішінде 990 га жайылымдық жер) және «Асалы» жерінен 500 га (оның ішінде 490 га жайылымдық жер) көлеміндегі жер учаскілері талапкерге «Жібек Жолы» шаруа қожалығын құрып жүргізу үшін аудан әкімінің 28.03.1193 жылғы № 57 санды шешімімен берілгенін, Бейнеу аудандық әкімдігінің 06.02.2008 жылғы № 18 санды қаулысымен аталған жер учаскілерін ұзақ мерзімге, 49 жылға өтеулі жер пайдалану құқығымен беріліп, 25.02.2008 жылы № 2173 санды шарт жасақталғанын,  мемлекеттік акт берілгенін,  бірнеше жыл бұрын «Бұғабай» жеріне көрші жатырған «Көлжан» жерінен жауапкер өндірістік бағыттағы мұнай өндіру жұмыстарын жасап, оның 10  бұрғысын (скважинасы), оған баратын жолдар, алаңдар, қазандықтар салып, жерін өзінің рұқсатынсыз бүлдіріп жатырғанын көрсетіп талабын қанағаттандыруды сұрады.

Жауапкер өкілдері Г.С.Жангазиева, А.А.Гатаулина талап арызды мойындамай «Meerbusch» (МЕЕРБУШ) жауапкершілігі шектеулі серіктестігі Көлжан кенорнында 2012 жыл 25 қазан күнгі № 3862-УВС санды келісім шарты негізінде көмірсутегі шикізатын өндіріп келе жатырғанын, 2006 жылдың қазан айынан 2012 жылдың қазан айына дейін Көлжан кен орнында барлау жұмыстарын жүргізгенін, жер қойнауын пайдалану мақсатында жер телімдерін рәсімдеу кезінде Meerbusch» (МЕЕРБУШ) жауапкершілігі шектеулі серіктестігі барлау және өндіру операцияларын жүргізетін жер телімдеріне «Жібек жолы» шаруа қожалығы жерге меншіктенуші деп көрсетілмегенін,  «Бұғабай» жерінде бұрғылары жоқ екенін, осы талап арыз негізінде «Жер кадастры ғылыми –өндірістік орталығы» шаруашылық жүргізу құқығындағы республикалық мемлекеттік кәсіпорнынның Маңғыстау облысы филиалына сұрау салғанда аталған шаруа қожалығының жер телімдері мен Көлжен кен орнының жер телімдері бір- бірінен аулақ орналасқанын көрсеткенін айтып талап арызды қанағаттандырусыз қалдыруды сұрады.

Үшінші тұлға ретінде сотқа шақырылған Жер кадастры ғылыми –өндірістік орталығы» шаруашылық жүргізу құқығындағы республикалық мемлекеттік кәсіпорнының өкілі М.М.Палуашев сот тапсырмасына сәйкес, Жер кадастры ғылыми –өндірістік орталығы» кәсіпорнының мамандары талапкермен  аталған даулы жерге бірге барып зерттеу жұмыстарын жүргізгенін, мұрағат істері көтеріліп, барлық жағдай кадастрлік базадан қаралғанын, тексеру нәтижесінде «Жібек жолы» шаруа қожалығының жеріне Meerbusch» (МЕЕРБУШ) жауапкершілігі шектеулі серіктестігінің 190 га жері қабаттасып кеткені анықталғаны, егер тараптар келісімге келсе «Жібек жолы» шаруа қожалығының жерінің конфигурациясын өзгертіп, жер учаскісінің жоспарын қайта дайындап, сәйкестендіру жұмыстарын қайта жасақтауға болатынын, аталған даулы жерде жауапкердің үш скважинасы (№116,№117,№119) орналасқанын, басқа мүлкі жоқ екенін көрсетіп жауап берді.

Сот іс бойынша тараптар және үшінші тұлғалар өкілдерінің сөзін тыңдап, іс материалдарын зерттеп, талап арыз төмендегі негіздермен қанағттандырусыз қалдыруға жатады деп табады.

Бейнеу ауданы жер қорына қарасты «Бұғабай» жерінен 1000 га (оның ішінде 990 га жайылымдық жер) және «Асалы» жерінен 500 га (оның ішінде 490 га жайылымдық жер) көлеміндегі жер учаскелері «Жібек - Жолы» шаруа қожалығына аудан әкімінің 28.03.1993 ж. № 57 санды шешімімен берілген.

 Бейнеу аудандық әкімінің 06.02.2008 ж. № 18 санды қаулысымен аталған жер учаскелері  ұзақ мерзімге (49жыл) осы шаруашылыққа өтеулі жер пайдалану құқығымен беріліп, осының негізінде 25.02.2008ж. № 2173 санды шарт жасақталып, талапкерге ұзақ мерзімге жер пайдалану құқығын беретін акт берілген.

2013 жыл 04 ақпан күнгі Бейнеу аудандық әкімдігінің № 26 қаулысымен, 2012 жыл 25 қазан күнгі № 3862-УВС санды келісім шарты негізінде осы  «Бұғабай» жеріне көршілес орналасқан «Құлжан» жерінен «Meerbusch» (МЕЕРБУШ) жауапкершілігі шектеулі серіктестігіне,  көмірсутегі шикізатын өндіру үшін уақытша өтеулі жер пайдалану (жалдау) құқығымен 1869,0 га жер телімі берілген.

Аталған жерді орналастыру кезінде  «Жібек жолы» шаруа қожалығының жеріне Meerbusch» (МЕЕРБУШ) жауапкершілігі шектеулі серіктестігінің 190 га жері қабаттасып кеткені сот мәжілісінде анықталды, яғни осындай аумақтағы жер көлемі екі тарапқа да пайдалану құқығымен беріліп кеткен.

Қәзіргі таңда жауапкер аталған даулы жерді 2013 жыл 04 ақпан күнгі Бейнеу аудандық әкімдігінің № 26 қаулысы негізінде пайдаланып отыр, сол себептен сот жауапкерді даулы  190 га  жерден бар мүлкімен шығаруға  негіз жоқ деп табады.
Жоғарыдағылардың негізінде және Қазақстан Республикасы Азаматтық іс жүргізу Кодексінің 217-218, 221 баптарын басшылыққа ала отырып, сот

 


     Ш Е Ш І М       Е Т Т І :

Талапкер  «Жібек жолы» шаруа қожалығының жауапкер «Meerbusch» (МЕЕРБУШ) жауапкершілігі шектеулі серіктестігін Бейнеу ауданы «Бұғабай» жерінен барлық техникаларымен, жұмысшыларымен бірге мәжбүрлеп шығару жөнінде талап арызын қанағаттандырудан бас тартылсын.

Бірінші сатыдағы сот шешіміне, егер оған шағым немесе наразылық келтірілмесе, апелляциялық шағымдану, наразылық келтіру мерзімі өткен соң заңды күшіне енеді.

 Шешімге риза болмаған тараптар Маңғыстау облыстық сотына  шешім табысталған күннен бастап 15 күн ішінде Маңғыстау облысының мамандандырылған ауданаралық экономикалық соты  арқылы апелляциялық шағым және наразылық келтіруге құқылы.

 Төрағалық етуші:                                              Есбаганбетов Ш.О.

